
Este monografico, publicado pola Rede tematica de investigacion “Las Literaturas Infantiles y
Juveniles del Marco Ibérico e Iberoamericano” (LIJMI), xira ao redor do estudo da presenza, do
sentido e do influxo do Camifio e mais a peregrinacion na Literatura Infantil e Xuvenil (en adiante,
LIX) dos ambitos lingiiisticos castelan, catalan, galego, portugués, vasco, brasileiro e mexicano.

Nas seguintes liflas ofrécese unha recension formulada para ‘abrir camifio’ a través dun
percorrido cunha media ducia de paradas, nun xogo de equivalencias polos diferentes bloques
tematicos nos que se estrutura a pescuda desta comunidade docente e investigadora. Esta andaina,
ao igual que as monografias de LIJM], dirixese aos diferentes axentes da mediacién ou a calquera
outro lectorado con vontade de propiciar o encontro entre os libros e os seus naturais destinatarios.

A saida do percorrido encomeza no limiar que detalla a cerna da investigacion, que xa vén
adiantada na capa. O peritexto titulo recolle os dous eixes que vertebran o traballo: o “Camifo”, que
alude aos diferentes espazos que configuran un percorrido cara a un destino; e a “peregrinacion”,
que se refire a viaxe espiritual e cultural na procura dun fin. O binomio destas duas verbas
proporciona unha vision ampla da tematica que se vai precisando grazas as duas lecturas que
resultan do cotitulo enmarcado entre paréntese, unha que fixa Compostela como meta (nas que
se sitdan a meirande parte das panoramicas ibéricas) e outra que non concreta ou pon o foco no
punto de chegada do itinerario (caso do ambito iberoamericano). Titulo e fotografia da capa son as
primeiras propostas atinadas, ben porque o primeiro matiza os enfoques presentes nos distintos
marcos xeograficos, ben porque a segunda amosa unha ruta lastrada que percorren os pés dunha
persoa anonima superpostos por varias grafias intelixibles, que evocan no lector a idea do inicio
dunha viaxe a través da confluencia dos vieiros da humanidade e da via das letras. A stia vez, esta
foto marcara a mensaxe e o estilo das ilustracions que serven de portada que antecede a algtiins dos
apartados do volume.

O groso da monografia estruturase nun par de panoramicas correspondentes con cada un dos
ambitos, complementadas por unha escolma de 70 obras para a educacién literaria, das cales
se analizan polo miudo 25 desas producidns, ademais de recollerse un artigo que examina as

pontes entre a arte e o camifio. Un lector que descofieza os monograficos anteriores da Rede
LIJMI sorprenderase pola incorporacion do traballo sobre educacion artistica, mais agradecera esta
vontade multidisciplinar, ainda minoritaria, dos docentes plasticos, pois achegan claves estéticas
que fornecen o criterio para conceptuar o corpus literario.

A citada introduciéon non detalla un aspecto de interese, o da xustificacion da escolla da
tematica. Quizais poida explicarse esta imprecision atendendo a unha triade de posibles propositos:
a celebraciéon do ano xacobeo, dada a proximidade temporal entre a data de edicién e de
conmemoracion; a superacion do baleiro existente na sistematizacion e tratamento deste tema, agas
no caso do panorama galego que xa contaba cos volumes de 2010 Itinerario de lecturas. De Camifio
a Compostela pola LIX e Antoloxia. A Santiago. Relatos de Camifio infanto-xuvenis; e a tendencia de
seu do colectivo investigador por abordaren cuestions de actualidade e influencia desde a LIX.

A primeira pousa do percorrido leva até o ambito ibérico. Nieves Martin Rogero detecta unha
abordaxe simbodlica da que conclie que a presenza da peregrinacion se espalla ao longo de
diferentes periodos entre o século XX e o XXI, entendendo asi a viaxe como a arela humana de
estender a sua vida a través do achegamento ao descofiecido, o divino e o alén. Resalta que o
percorrido sobranceiro é o que conecta Roncesvalles con Compostela e establece unha produtiva
clasificacion: un grupo de obras cunha perspectiva interdisciplinar orientadas ao lectorado
neofito e que se caracterizan pola sda finalidade didactica; outro conxunto formado por novelas
xuvenis medievais de caracter historico que acollen o espirito do Camifio e que destacan polas
intertextualidades; un terceiro grupo de narracions actuais de misterio que pertencen a varias
coleccions e que pofien a énfase no percorrido iniciatico do protagonista; e, por ultimo, o ronsel
minoritario da tematica nos xéneros da poesia e o teatro.

En relacion co d&mbito catalan, Caterina Valriu e Moisés Selfa debullan un conxunto de obras
vencelladas polo seu cronotopo co Camifio de Santiago e outras peregrinacions por territorios
catalanfalantes. No tratamento da tematica, prima a concepcién da peregrinacién como unha viaxe
unica con finalidade espiritual que serve para repensar as formulacidns vitais, alén de ludica
nalgunhas creacions. Subdividen a producion en novelas historicas ateigadas por un ton de caracter
mistico no que se leva a cabo unha procura da identidade, relatos lendarios cara a lugares sacros coa
compafia das amizades, e poemas nos que a critica da Virxe actia como motor da transformacion
do comportamento do peregrino.

Carmen Ferreira Boo actualiza na panoramica galega os citados estudos sinalando as claves
tematicas desta produciéon. Sorprende como organiza as obras narrativas pois separa as que se
dirixe 4 nenez das que se orientan cara 4 mocidade, mais sen xustificar esta division. Agradécese
a inclusion de obras de banda desefiada, as antoloxias e o album, ainda que estes dous ultimos
sen o acompafamento da matizaciéon “infantil e xuvenil” que si aparece nas demais obras. Este
corpus reflicte unha ampla variedade de lugares das diferentes etapas das rutas xacobeas, asi
como alusiéns as suas tradicions e personaxes; no entanto, na maioria delas faise fincapé na meta:
Compostela. Amais, predomina o tratamento do Camifio como espazo de experimentacién persoal
que leva & madurez. Con todo, a principal contribucién é a mostra de que, malia a relevancia e
o valor universal do Camifio, non existe un corpus o suficientemente abondoso que sirva como
elemento de configuracién do ambito lingliistico galego. Esta idea sustenta a apelaciéon de Ferreira
Boo as xeracidns de escritores para contribuiren na consolidacion desta tematica e asi engrosar
a sua producion que serve de aproximacion ao coilecemento do noso acervo galego e sementa un
elemento de identidade nacional.

No que atinxe ao contorno portugués, estudado por Ana Cristina Vasconcelos de Macedo, Elisama
Soraia Sousa de Oliveira e Madalena Marcos Carlos Teixeira da Silva, estas afastanse das suas
homologas ibéricas, debido 4 menor presenza do Camifio de Santiago. Este conxunto de textos
conférmano fundamentalmente narracions, algunhas pezas dramaticas e reescrituras que beben
da tradicion oral nas que o tema da peregrinacidn posue varios sentidos, mais que comparten un
denominador comun: o desprazamento espacial conta cunha lectura metaférica que permite a un
heroe descubrir o seu valor a si mesmo e aos outros. Esta pluralidade de sentidos delimitase en
tres categorias, segundo o motivo que leva o protagonista a emprender a suia viaxe, que ordenadas
de maior a menor representatividade son: unha travesia de busca na que o camifio de saida e
retorno cara ao fogar vai estar ateigado de obstaculos cuxa superacién carrexa unha evolucién no
protagonista, o camifio como medio de autocofiecemento, a viaxe motivada polos desexos e sofios
do heroe, e a peregrinacion individual ou colectiva cara a diversas terras santas (Lisboa, Dinamarca,
Santiago de Compostela, Fatima...).

A panoramica do ambito vasco, a cargo dos investigadores Xabier Etxaniz e Jose Manuel Lépez
Gaseni, mostra unha producién que non sitdia o punto de atenciéon na meta ou o achado dun misterio,
sendn na construcion do relato do propio proceso. O tema do Camifio de Santiago nas letras
vascas ten unha cativa presenza, sendo todas as obras recollidas moi recentes e cun predominio
de figuras masculinizadas. Diferéncianse entre as novelas nas que, alén do camifio a Compostela,
aparecen outras metas coma o Tibet ou o afastado Oriente e nas que se fusionan as etapas do
itinerario fisico coas fases de desenvolvemento persoal das personaxes, e outras narracions nas que
o Camifio é o pretexto que da lugar 4 abordaxe de temas historicos ou traxectorias individuais. Como
singularidade da LIX en éuscaro, aparecen libros que representan a interculturalidade do Camifio
como punto de confluencia de costumes e pobos.

O terceiro alto nesta recensidon detense nas panoramicas iberoamericanas. Eliane Aparecida
Galvao Ribeiro Ferreira e Silvana Augusta Barbosa Carrijo desefian unha estrutura dindmica na que
se guia ao lector a través dunha navegacion polas diferentes fases da producion da LIX brasileira.
Cada periodo reflicte unha mudanza na maneira de abordar este tema, condicionada pola realidade
sociopolitica de cada momento histérico. Nesta LIX, como a peregrinacién é un motivo pouco
comun, o artigo céntrase na viaxe que é un topico recorrente na suia narrativa. Esta novela de viaxe
definese pola presenza dun protagonista insatisfeito coa stia realidade que se dirixe cara ao ignoto
na procura de respostas as que accede da man da superacion de varias probas que ha enfrontar.
Ao tempo, constatase a existencia de tres tipos de percorridos: o interior, que se produce sen
desprazamento territorial; o exterior, cun viaxante en desprazamento; e unha amalgama de ambos,
na que as personaxes transitan fisica e emocionalmente. Estas historias de heroes intervefien no
proceso formativo da humanidade, xa que supofien un convite 4 reflexion sobre a diversidade
de camifios polos que pode transitar cada persoa e as suas posibilidades de escolla, axudando a
cuestionar as ideas previas e a configuracion da identidade.

Laura Guerrero Guadarrama, Itzel Vargas e Monserrat Flores salientan na panoramica mexicana
que o prestixio e asentamento do apdstolo Santiago como patrén de varias poboacidns neste
territorio favoreceu a proliferacion de varios relatos representados nesta tradicién. Por mor da
menos abondosa influencia na LIX que na oralidade, orientaron o estudo mais ben no concepto
da viaxe como icona de crecemento e descubrimento persoal a partir dunha escolma de obras
actuais que destacan por teren unha visién rupturista. Resaltan varias tipoloxias de viaxes: a
interior ou de autodescubrimento nas que as investigadoras denuncian a vixencia na narrativa dun
arquetipo de heroe masculino que contrasta co labor de revisién dos grandes relatos levado a cabo

na modernidade, e mais a viaxe onirica como autocofiecemento a través de obras dramaticas nas
que se confunden as fronteiras entre realidade e fantasia 4 vez que tratan os fenémenos sociais da
migracion e o exilio.

A cuarta paraxe deste percorrido detense na epigrafe “Unha seleccion para a educacion literaria”,
configurada por 70 titulos: 12 obras para o marco castelan, galego e mexicano; 10 para o portugués
e o brasileiro; 9 para o cataldn, e 5 para o vasco. Resulta rechamante a ordenacién convencional
por orde alfabética do primeiro apelido do autor, fronte a outros criterios de corte cualitativo con
maior interese para a persoa mediadora como podian ser a tematica ou o xénero. De cada obra si
se compensa esta eiva coa insercion dunha breve nota na que se indica a referencia bibliografica, a
autoria, as ediciéns que postie, os premios recibidos asi como as principais lifias tematicas. E unha
magoa constatar, unha vez mais, que a producion narrativa segue sendo mais abondosa que o teatro,
o album e as antoloxias; agardase que esta preponderancia tefia o tempo contado e poida reverterse
axifa.

Préxima 4 citada seleccion lectora chegamos & parada da seccion “Comentarios cara a
formacion lectora”, na que se achega unha andlise critica de 25 obras consideradas de maior
representatividade. Botase en falta que non se especifiquen os elementos que se tiveron en conta
a hora de elaboraren esta escolla, que desapareza a catalogacion por ambitos e que se dispofian os
titulos por orde alfabética. En conxunto, o caracter coral e mais as diferentes perspectivas existentes
dan como resultado un amplo abano de comentarios heteroxéneos, entre os que destaca o enfoque
ecocritico na lifia marcada pola Axenda 2030 do que bota man Itzel Vargas para a analise da obra
Cosas pequerias y extraordinarias (2017).

A pentltima estacidon desta recension a modo de andaina, correspondese co artigo “Arte e
camifio” de Carmen Franco-Vazquez. Valdrase o estudo dos diadlogos que se establecen entre artes,
examinando as ilustracidns dos libros da LIX galega que abordan este tépico, onde se atopan
acenos as miniaturas medievais, representacions da figura do peregrino, espazos das diferentes
rutas xacobeas entre outros aspectos. Todos estes elementos enlazanse coa inicial panoramica
das diferentes significacions do camifio nas representacion artisticas que van dos petroglifos
prehistoricos até a contemporaneidade da man do artista Jannis Kounellis, un percorrido no que
prevalece a imaxe do camifio como simbolo das pegadas que deixa o ser humano na terra.

Como meta deste itinerario, faise unha reflexion sobre as achegas desta monografia cuxa esencia
capta a inaugural expresion ‘abrir camifio’ coa que bota a andar este percorrido e que suxire a idea
do progreso. Unha evolucidn que se inicia coa evidencia das tebras que poste a produciéon que
xorde ao abeiro da significacién do Camifio e mais da peregrinacion na literatura dirixida aos mais
novos para que estes topicos universais se alicercen como signos de identidade nacional na cativada.
Amais, o avance foméntase combatendo esa sombra co alumeamento das posibilidades da tematica
co fin de propiciar o xermolo de novas producions que continden a singradura do corpus analizado.

O seguinte percorrido, que emprendan os mediadores e formadores, deberia beber do adianto
que ofrece este libro, pois nel atdpase un recurso util de apoio do labor de semente do habito lector
na infancia e na xuventude, xa que amosa unha ampla diversidade de contidos, estilos, edicions
e presentacions visuais a ter en conta para a promocidn da lectura. Asemade, esta monografia
ofrece aos axentes da mediacién un estudo teérico do corpus literario, que é un bo medio para
facilitar a elaboracion dunha seleccién de obras de calidade, fronte a outras alternativas como
catalogos ateigados de intereses comerciais, foros de lectores cargados de impresions subxectivas
ou propostas didacticas que restrinxen as posibilidades creativas das experiencias de ensino ou
animacion lectora que xurdan ao acubillo do encontro cos libros.

